КОМИ  РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Россия Федерацияса Рытыв-Войвыв дінмуын Коми Республикаӧс петкӧдланін йылысь

________________________________

        Коми Республикаса Оланподувлӧн 90 статьяса мӧд юкӧнлӧн 7 пункт да «Коми Республикаса чина йӧз да олӧмӧ пӧртысь власьт органъяс йылысь» Коми Республикаса Оланпаслӧн 26 статьяса 2 юкӧнлӧн 6 пункт, «Коми Республикаса петкӧдланінъяс да петкӧдлысьяс йылысь» Коми Республикаса Оланпас подув вылын Коми Республикаса Веськӧдлан котыр шуис:
   1. Вынсьӧдны Россия Федерацияса Рытыв-Войвыв дінмуын Коми Республикаӧс петкӧдланін йылысь положение содтӧдын индӧм серти.
          2. Тайӧ шуӧмыс вынсялӧ 2013 вося тӧвшӧр тӧлысь 1 лунсянь.

          Коми Республикаса Юралысь                                               В. Гайзер

          Сыктывкар
          2012 вося ӧшым тӧлысь 25 лун
          585 №

ВЫНСЬӦДӦМА

Коми Республикаса  Веськӧдлан котырлӧн

2012 во ӧшым тӧлысь 25 лунся 585 №-а шуӧмӧн

(содтӧд)

Россия Федерацияса Рытыв-Войвыв дінмуын Коми Республикаӧс 

петкӧдланін йылысь
ПОЛОЖЕНИЕ
         1. Россия Федерацияса Рытыв-Войвыв дінмуын Коми Республикаӧс петкӧдланін (водзӧ — Петкӧдланін) лоӧ Коми Республикаса олӧмӧ пӧртысь власьт органӧн, коді збыльмӧдӧ Коми Республикаса канму власьт органъяслысь Рытыв-Войвыв федеральнӧй кытшса канму власьт федеральнӧй органъяскӧд,   Россия Федерацияса субъектъяслӧн канму власьт органъяскӧд, кодъяс меститчӧмаӧсь Рытыв-Войвыв федеральнӧй кытшын, Коми Республикалӧн интересъяскӧд йитчӧм юалӧмъяс серти ӧтувъя  удж.
       2. Петкӧдланін аслас уджын мыджсьӧ Россия Федерацияса Оланподув, федеральнӧй оланпасъяс, Россия Федерацияса Президентлӧн индӧдъяс да тшӧктӧмъяс, Россия Федерацияса Веськӧдлан котырлӧн шуӧмъяс да тшӧктӧмъяс, Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс да Коми Республикаса мукӧд нормативнӧй инӧда акт, а сідзжӧ тайӧ Положение вылӧ.
         3. Петкӧдланін лоӧ юридическӧй кывкутысьӧн, сылӧн эм торъя эмбур, Россия Федерацияса оланпастэчас серти восьтӧм тшӧтъяс, эм Коми Республикаса канму канпаса «Россия Федерацияса Рытыв-Войвыв дінмуын Коми Республикаӧс петкӧдланін» нимпаса коми да роч кывъясӧн гижӧм гӧгрӧс печать да пельӧса штамп.
        
 4. Петкӧдланін видзӧмкӧд йитчӧм рӧскодыс могмӧдсьӧ Коми Республикаса республиканскӧй сьӧмкудлӧн сьӧм тшӧт весьтӧ. 
               5. Петкӧдланін котыртӧны та могысь:
        1) могмӧдны Коми Республикаса канму власьт органъяслысь Рытыв-Войвыв федеральнӧй кытшӧ пырысь Россия Федерацияса субъектъяслӧн канму власьт органъяскӧд,  Рытыв-Войвыв федеральнӧй кытшын Россия Федерацияса Президентӧс уджмога петкӧдлыськӧд да Рытыв-Войвыв федеральнӧй кытшын канму власьтлӧн мукӧд федеральнӧй органкӧд Коми Республикалӧн интересъяскӧд йитчӧм юалӧмъяс видлалігӧн ӧтувъя удж  ӧдйӧ вӧчӧм;
                2) збыльмӧдны  Коми Республикалӧн интересъяскӧд йитчӧм юалӧмъяс  кузя уджалан йитӧдъяс.
                6. Петкӧдланін збыльмӧдӧ татшӧм могъяс:
                1) сетӧ отсӧг  Коми Республикаса Юралысьлӧн, Коми Республикаса Веськӧдлан котырлӧн  нимсянь да тшӧктӧм серти  Рытыв-Войвыв федеральнӧй кытшӧ пырысь Россия Федерацияса субъектъяслӧн канму власьт органъяскӧд Коми Республикалӧн интересъяскӧд йитчӧм юалӧмъяс кузя пыркадся йитӧдъяс кутӧм могысь;
                
2) пыр ас кадӧ юӧртӧ Коми Республикаса канму власьт органъяслы Россия Федерацияса Рытыв-Войвыв дінмуын канму власьт федеральнӧй органъясӧн, Рытыв-Войвыв федеральнӧй кытшӧ пырысь Россия Федерация субъектъяслӧн канму власьт органъясӧн видлалан да примитан решениеяс йылысь;
                  
3) дасьтӧ да сетӧ Коми Республикаса Юралысьлы, Коми Республикаса Каналан Сӧветлы, Коми Республикаса Веськӧдлан котырлы Рытыв-Войвыв федеральнӧй кытшын  политика, экономика да культура юкӧнын мунысь лоӧмторъяс йылысь юӧр;
                 
4) могмӧдӧ урчитӧм пӧрадок серти Рытыв-Войвыв федеральнӧй кытшлӧн канму власть федеральнӧй органъясӧс Коми Республикалӧн интересъяскӧд йитчӧм юалӧмъяс видлалігӧн колана юӧрӧн да материалъясӧн;
        
   5) отсалӧ аслас компетенцияын сӧвмӧдны да ёнмӧдны Коми Республикалӧн Рытыв-Войвыв федеральнӧй кытшын меститчысь Россия Федерация субъектъяскӧд ӧтвылысь удж, сы лыдын Коми Республикаса канму власьт органъясӧн Россия Федерацияса индӧм субъектъяслӧн канму власьт органъяскӧд кырымалӧм сёрнитчӧмъяс да артмӧдчӧмъяс;
                  6) ӧтув уджалӧ йӧзӧс юӧртан средствояскӧд;
            7) ӧтув уджалӧ да кутӧ йитӧдъяс ӧтйӧза ӧтувъяскӧд, Рытыв-Войвыв федеральнӧй кытшын коми да фин-йӧгра ас му котыръяскӧд, Коми Республикаса том йӧзкӧд, кодъяс велӧдчӧны Рытыв-Войвыв федеральнӧй кытшлӧн велӧдчанінъясын, сы лыдын коми культура паськӧдӧмкӧд, коми кыв видзӧмкӧд, йӧзкост творчество сӧвмӧдӧмкӧд йитчӧм мероприятиеяс котыртӧмын да нуӧдӧмын;
                 
8) сетӧ отсӧг Коми Республикаса оланпастэчас серти Коми Республикалӧн канму власьт органъясса, а сідзжӧ Коми Республикалӧн канму органъясса чина йӧзлы, кодъясӧс ыстісны Санкт-Петербургӧ командировкаӧ   служебнӧй задание збыльмӧдӧм могысь;
                  
9) отсалӧ Рытыв-Войвыв федеральнӧй кытшын республикаса мероприятиеяс (конференцияяс, форумъяс, сӧвещаниеяс, семинаръяс) котыртӧмын да нуӧдӧмын, сы лыдын дінмукостса да войтыркостса сямаясӧс, мыйяс петкӧдлӧны Коми Республикалысь экономика, инвестиция, культура да наука боксянь позянлунъяс да сылысь конкурентнӧй верктуйсӧ;
         10) котыртӧ аслас компетенцияын Россия Федерацияса субъектъяслӧн мутасъясын, кодъяс пырӧны Рытыв-Войвыв федеральнӧй кытшӧ, нуӧдан войтыркостса да дінмукостса выставка да  ярманга да конгресс нога, наука да культурно-просветительскӧй мероприятиеясын Коми Республикаӧс петкӧдлысьяслысь участвуйтӧмсӧ;
              11)  котыртӧ Коми Республика петкӧдлысьяслы опытӧн юксьӧм могысь дінмукостса аддзысьлӧмъяс;
               12) участвуйтӧ урчитӧм пӧрадок серти Коми Республикаса Веськӧдлан котырӧн Россия Федерацияса субъектъяслӧн канму власьт органъяскӧд, кодъяс пырӧны Рытыв-Войвыв федеральнӧй кытшӧ, кырымалӧм артмӧдчӧмъяс збыльмӧдӧм бӧрся видзӧдӧмын;
            13) ӧтув уджалӧ урчитӧм пӧрадок серти аслас компетенцияын  Коми Республикаса инвестиционнӧй балаяс збыльмӧдігӧн органъяскӧд да организацияяскӧд;
          14) збыльмӧдӧ урчитӧм пӧрадок серти компетенцияын суйӧрсайса канмуяслӧн консульскӧй учреждениеяскӧд да войтыркостса организацияяс петкӧдлысьяскӧд, кодъясӧс аккредитуйтӧма Санкт-Петербургын, ӧтувъя удж, сы лыдын Коми Республикаса делегацияясӧ пырысьяслы да торъя йӧзлы, кодъяс ветлӧны суйӧрсайса служебнӧй командировкаясӧ,  визаяс босьтӧм могысь;
             
15) котыртӧ  урчитӧм пӧрадок серти официальнӧй делегацияяс примитӧм, сёрнигижӧд серти мукӧд мероприятие нуӧдӧм;
              16) участвуйтӧ аслас компетенцияын, сетӧ отсӧг Коми Республикаса канму власьт органъяс  петкӧдлысьяслӧн участвуйтӧм могмӧдӧмын оланпастэчасӧн урчитӧм пӧрадок серти  дінмукостса тэчасъяслӧн (ассоциацияяслӧн, комитетъяслӧн, уджалан группаяслӧн) да войтыркостса дінму тэчасъяслӧн (торъя мога артмӧдӧм органъяслӧн, уджалан группаяслӧн, комиссияяслӧн) уджын, а сідзжӧ Коми Республикалӧн интересъяскӧд йитчӧм юалӧмъяс кузя сёрнитчӧмъясын, сы лыдын суйӧрсайса уджъёртъяскӧд;
       
   17) дасьтӧ да петкӧдлӧ Коми Республикаса Юралысьлы, Коми Республикаса Веськӧдлан котырлы Петкӧдланінлӧн компетенцияӧ пырысь юалӧмъяс кузя нормативнӧй инӧда актъяслысь балаяс;
         

18)  збыльмӧдӧ Петкӧдланін уджкӧд йитчӧм юалӧмъяс кузя  шыӧдчӧмъяс ас кадӧ видлалӧм да гражданаӧс примитӧм;
         19) вӧчӧ мукӧд уджмог Коми Республикаса Юралысьлӧн, Коми Республикаса Веськӧдлан котырлӧн решениеяс серти.
                     7. Петкӧдланін сылы сетӧм могъяс збыльмӧдігӧн:
            
1) пӧртӧ олӧмӧ Коми Республикаса республиканскӧй сьӧмкудлӧн сьӧмӧн медшӧр веськӧдлысьлысь да сьӧм босьтысьлысь могъяс сьӧм юкӧнын, мый торйӧдӧма Петкӧдланін, Коми Республикаса канму учреждениеяс, кӧні учредительлысь могъяс да уджмогъяс збыльмӧдӧ Петкӧдланін,  видзӧм вылӧ,  да Петкӧдланінлы сетӧм могъяс збыльмӧдӧм вылӧ;
              2) збыльмӧдӧ урчитӧм пӧрадок серти Коми Республикаса торъя канму учреждениеясса, мый индӧма Коми Республикаса Веськӧдлан котырӧн, учредительлысь могъяс да уджмогъяс;
              3)  Коми Республикаса канму коланлунъяс вылӧ вузӧс вайӧм вылӧ заказъяс вӧчигӧн, удж вӧчигӧн, услугаяс збыльмӧдігӧн  могмӧдӧ урчитан заказъяслӧн донъяслысь мониторинг да вузӧс номенклатура (сикасъяс, услугаяс), прогнозируйтӧм, планируйтӧм, сьӧмкуд, контрактация да администрирование нуӧдӧм;
               4) нуӧдӧ Петкӧдланінса уджалысьясӧс мобилизационнӧя дасьтӧм да мобилизация кузя, воинскӧй учётӧ босьтӧм да бронируйтӧм кузя мероприятиеяс, координируйтӧ да видзӧдӧ Коми  Республикаса канму учреждениеясын, кӧні учредительлысь могъяс да уджмогъяс збыльмӧдӧ Петкӧдланін, мобилизационнӧй дасьтӧм, воинскӧй учёт да бронируйтӧм кузя мероприятиеяс;
          

5) нуӧдӧ Петкӧдланінын Коми Республикаын гражданскӧй дорйысьӧмъяс котыртӧм да нуӧдӧм йылысь положение серти гражданскӧй дорйысьӧм  кузя мероприятиеяс, мый вынсьӧдӧма Коми Республикаса Юралысьлӧн  2008 во йирым тӧлысь 13 лунся 97 №-а Индӧдӧн;
             
6) нуӧдӧ Петкӧдланінын да Коми  Республикаса канму учреждениеясын, кӧні учредительлысь могъяс да уджмогъяс збыльмӧдӧ Петкӧдланін, пӧжарысь видзчысян мераяс дасьтӧм да збыльмӧдӧм кузя мероприятиеяс;
               7) нуӧдӧ  терроризмысь  да экстремизмысь  ӧлӧдӧм кузя, налысь колясъяссӧ позянаӧдз чинтӧм кузя мероприятиеяс Коми Республикаын  терроризмлы паныд удж нуӧдысь комиссиялӧн решениеяс серти;

                   
8) корӧ да босьтӧ урчитӧм пӧрадок серти канму власьт органъяслысь, канму органъяслысь, меставывса асвеськӧдлан органъяслысь, организацияяслысь колана юӧр;

               
9) лӧсьӧдӧ урчитӧм пӧрадок серти ведомствоса наградаяс да ошкӧмъяс, урчитӧ найӧс сетан пӧрадок;

             
10) нуӧдӧ аслас компетенцияын удж доръян юкӧнын канму политикалӧн шӧр туйвизьяс збыльмӧдӧм кузя мероприятиеяс, мый индӧма «Удж доръян юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧм серти;
                11) колана ногӧн могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяс, мый сетӧма Россия Федерацияса Президентлӧн тшӧктӧм да индӧм серти, колана ногӧн вӧчӧм, «Россия Федерацияса  Президентлӧн тшӧктӧмъяс да индӧмъяс олӧмӧ пӧртӧм бурмӧдӧм кузя мераяс  йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд олӧмӧ пӧртӧм могысь Петкӧдланінлӧн удж юкӧнлы лӧсялысь юалӧмъяс серти;
              12) нуӧдӧ Петкӧдланінлӧн уджалігӧн  артмӧм архивнӧй документъяс комплектуйтӧм, видзӧм, учётӧ босьтӧм да наӧн вӧдитчӧм кузя удж;
               13) нуӧдӧ  конфиденциальнӧй сикаса юӧр сетан ресурсъяс, сы лыдын персональнӧй юӧр, а сідзжӧ юӧръяс, кодъяс видзӧны канму  гусятор дорйӧм кузя мероприятиеяс Россия Федерацияса оланпастэчас да Коми Республикаса нормативнӧй инӧда актъяс серти;
       14) нуӧдӧ юӧр техническӧя дорйӧм кузя мероприятиеяс Россия Федерацияса оланпастэчас серти;
             15) йӧзӧдӧ урчитӧм пӧрадок серти да кадколастӧ Коми Республикаса официальнӧй  Ӧтуввез-порталын Петкӧдланінлӧн удж йылысь юӧр;
                 16) збыльмӧдӧ мукӧд уджмог Коми Республикаса Юралысьлӧн, Коми Республикаса Веськӧдлан котырлӧн решениеяс серти.
          

8. Петкӧдланінӧн веськӧдлӧ Россия Федерацияса Рытыв-Войвыв дінмуын Коми Республикаӧс петкӧдлысь (водзӧ – Петкӧдлысь), кодӧс индӧ чинӧ Коми Республикаса Юралысь Коми Республикаса Каналан Сӧветлӧн сӧгласлунӧн да мездӧ чинысь Коми Республикаса Юралысь.
               9. Петкӧдлысь лоӧ Коми Республикаса Юралысьлӧн веськыда кипод улын.
                 10. Петкӧдлысь:
              1) петкӧдлӧ урчитӧм пӧрадок серти да аслас компетенцияын Коми Республикаса канму власьт органъяслысь интересъяс Рытыв-Войвыв федеральнӧй кытшса канму власьт федеральнӧй органъяскӧд, Рытыв-Войвыв федеральнӧй кытшӧ пырысь Россия Федерацияса субъектъяслӧн канму власьт органъяскӧд, йӧзӧс юӧртан средствояскӧд, ӧтйӧза ӧтувъяскӧд, предприятиеяскӧд да гражданакӧд йитӧдъясын;
              2) юрнуӧдӧ  Петкӧдланінлӧн уджӧн да ачыс кывкутӧ Петкӧдланінлы сетӧм уджмогъяс олӧмӧ пӧртӧмысь;

                  3) юрнуӧдӧ Петкӧдлысьӧс вежысьясӧн, юклӧ на костын могъяс;

              4) индӧ урчитӧм пӧрадок серти чинӧ да мездӧ чинысь Петкӧдланінса уджалысьясӧс, Коми Республикалӧн канму учреждениеясса, кӧні учредительлысь могъяс да уджмогъяс збыльмӧдӧ Петкӧдланін, юрнуӧдысьясӧс;

               5) видлалӧ Петкӧдланінса уджалысьясӧс ошкӧм да дисциплина боксянь велӧдан мераясӧн вӧдитчӧм йылысь юалӧмъяс;

              6) вынсьӧдӧ Петкӧдланінса уджалысьяслысь чина уджаланартъяс да чина инструкцияяс;

                    7) индӧ Петкӧдланінса  тэчас юкӧдувъяслысь уджалан пӧрадок;

           
8) котыртӧ Петкӧдланінса уджалысьяслысь конкурс серти бӧрйӧм, аттестация, сетӧ аслас компетенцияын  Коми Республикаса гражданскӧй канму службалысь класснӧй чинъяс Коми Республикаса гражданскӧй канму служащӧйяслы, видлалӧ Петкӧдланінын Коми Республикаса гражданскӧй канму служба нуӧдӧмкӧд йитчӧм мукӧд юалӧм;

          

9) кырымалӧ Петкӧдланінлӧн уджкӧд йитчӧм юалӧмъяс кузя тшӧктӧдъяс, тшӧктӧмъяс, сы лыдын Петкӧдланінлысь тшӧктӧдъяс, тшӧктӧмъяс кырымалӧм вылӧ Петкӧдлысьӧс вежысьясӧс уполномочитӧм кузя;

       10) вынсьӧдӧ урчитӧм пӧрадок серти Коми Республикаса канму учреждениеяслысь, кӧні учредительлысь могъяс да уджмогъяс збыльмӧдӧ  Петкӧдланін,  подувпуктасъяс, сьӧмкуд смета;

              11)  урчитӧ вынсьӧдӧм  штат лыд серти да уджысь мынтысян фонд серти Петкӧдланінлысь  штатнӧй расписание да сьӧмкуд ассигнованиеясӧ пырӧмӧн Петкӧдланінлысь  сьӧмкуд смета, мый арталӧма Коми Республикаса республиканскӧй сьӧмкудйын;

              12) вӧдитчӧ Петкӧдланінлӧн сьӧмкуд смета да эмбур серти сьӧмӧн оланпастэчас серти;

              13) уджалӧ  Петкӧдланін нимсянь эсканпастӧг, петкӧдлӧ сійӧс став канму  да ёрд органын, меставывса асвеськӧдлан органъясын, организацияясын;

           14) Петкӧдланін нимсянь эсканпастӧг кырымалӧ, вежӧ да дугӧдӧ гражданскӧй инӧда сёрнитчӧмъяс, сы лыдын канму контрактъяс, Петкӧдланінлы сетӧм уджмогъяс олӧмӧ пӧртӧм могысь;

                   15) збыльмӧдӧ мукӧд уджмог оланпастэчас серти.

           
11. Петкӧдлысьлӧн эмӧсь вежысьяс, кодъясӧс индӧ чинӧ да мездӧ чинысь Коми Республикаса Юралысь Петкӧдлысьӧн вӧзйӧм серти.

       
  12. Петкӧдлысьӧс вежысьяс уджалӧны Петкӧдланін нимсянь Петкӧдлысьӧн индӧм инӧдъясӧ да могъясӧ пырӧдчӧмӧн да сылӧн тшӧктӧм серти.

                 
Петкӧдлысьлӧн недыр кадся абутӧмлун дырйи сылысь могъяссӧ олӧмӧ пӧртӧ Петкӧдлысьӧс вежысьяс пиысь ӧти Петкӧдлысьлӧн решение серти.
          
Петкӧдлысьлӧн прӧст  чин эмлун дырйи Петкӧдлысьлысь могъяс сетӧм  йылысь решение  примитӧ Коми Республикаса Юралысь.

            13. Петкӧдланінлӧн медуна штат лыдыс урчитсьӧ Коми Республикаса Веськӧдлан котырӧн. 

    Исп. Шомысова А.А., 12103 зн.
